Nafarroako Parlamentuko Mahaiak, 2016ko urriaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ainhoa Unzu Gárate andreak aurkeztutako galdera, jakitekoa ea Nafarroako Gobernuak sindikatuekin eta enpresa-erakundeekin adostuko duen 2016tik 2019ra bitarteko Enplegu Plana.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 10ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Ainhoa Unzu Gárate andreak, Legebiltzarreko Erregelamenduan ezarritakoaren babesean, honako galdera hau egiten du, Osoko Bilkuran ahoz erantzun dakion: 

2016ko irailaren 20an, Nafarroako Gobernuak 2016tik 2019ra bitarteko Enplegu Planaren zirriborroa aurkeztu zuen; plan hori funtsezko tresna da Foru Komunitateko enplegu politikak kudeatzeko. 

Ayerdi lehendakariordeak azaldu zuenaren arabera, Gobernuak “adostasun sozial eta politiko zabalena” lortu nahi du planaren inguruan, kalitateko enplegua sortzea Nafarroako Gobernuaren “helburu nagusia” dela kontuan hartuta. 

Adostuko al du Nafarroako Gobernuak 2016tik 2019ra bitarteko Enplegu Plana sindikatuekin eta enpresa-erakundeekin? 

Iruñean, 2016ko urriaren 6an

Foru parlamentaria: Ainhoa Unzu Gárate

